
Հիմք ընդունելով Հայաստանի Հանրապետության հարկային օրենսգրքի 111-րդ հոդ​վածի 2-րդ մասը` Հայաստանի Հան​րա​պե​տու​թյան կառա​վա​րու​թյունը որոշում է.
1. Սահմանել, որ հարկման բազան որոշելու նպատակով` առանց փաստաթղթերով հիմնավորման հարկ վճարողի համախառն եկամտից նվազեցվում են`
1) Հայաստանի Հանրապետության տարածքում գործուղման օրապահիկի ծախսերը` գործուղվողի գործուղման մեջ գտնվելու յուրաքանչյուր օրացուցային օրվա համար 12 հազար դրամը չգերազանցող գումարի չափով, ընդ որում` շինարարություն իրականացնող հարկ վճարողների համար Հայաստանի Հանրապետության տարածքում օրապահիկի ծախսերի ամսա​կան գումարը չի կարող գերազանցել տվյալ շինարարությունում ընդգրկված յուրա​քան​չյուր վարձու աշխատողի հաշվով հաշվարկված տվյալ ամսվա աշխատանքի վար​ձա​տրու​թյանն ուղղված միջոցների և դրանց հավասարեցված եկամուտների գումարից,
2) Հայաստանի Հանրապետության տարածքից դուրս գործուղման օրապահիկի ծախ​սերը` գործուղվողի գործուղման մեջ գտնվելու յուրաքանչյուր օրացուցային օրվա համար 25 հազար դրամը, իսկ Հայաստանի Հանրապետության կառավարության 2005 թվականի դեկ​տեմ​բերի 29-ի N 2335-Ն որոշման N 2 հավելվածով օրապահիկի ծախսի չափ սահմանված լինելու դեպքում՝ այդ գումարը չգերազանցող գումարի չափով,
3) դաշտային պայմաններում կամ տեղափոխման (տեղաշարժման) աշխա​​տանքներում աշխատողների կողմից կատարվող ծախսերը բացառությամբ` տրանսպորտային և գիշե​րա​վարձի ծախսերը` դաշտային պայմաններում կամ տեղափոխման (տեղաշարժման) աշխա​​տանքների կատարման յուրաքանչյուր օրացուցային օրվա համար 12 հազար դրամը չգերա​զան​ցող գումարի չափով, 
4) դաշտային պայմաններում կամ տեղափոխման (տեղաշարժման) աշխատանքների մեկնող աշխատողներին հարկ վճարողի կողմից տրանսպորտային միջոց, ճամբարային վրան կամ անվճար գիշերելու վայր չտրամադրվելու դեպքում` աշխատողի կողմից կատար​վող տրանսպորտային և գիշերավարձի ծախսերը` Հայաստանի Հանրապետության կառա​վա​​րության 2005 թվականի դեկտեմբերի 29-ի N 2335-Ն որոշմամբ սահմանված չափերը չգերա​զանցող գումարների չափով: 
2. Սույն որոշման իմաստով`
1) դաշտային պայմաններում կատարվող աշխատանքներ են համարվում Հայաստանի Հանրապետության տարածքում հիմնական աշխատանքի վայրից դուրս որոշակի` մինչև վեց ամիս ժամկետով կատարվող երկրաբանահետախուզական, սեյսմաբանական, տեղագրա​գեո​դեզիական, նախագծահետազոտական, արտակարգ իրավիճակների վերացման և մոնիթորինգի աշխատանքները, հնագիտական, համաճարակաբանական, գյուղա​տնտե​սա​կան և բնապահպանական հետազոտությունը, պատմության և մշակույթի անշարժ հուշար​ձան​ների վիճակի մասնագիտական ուսումնասիրությունն ու հետազոտությունը, հնա​գի​տա​կան պեղումները, գիտական արշավները, եթե դրանք իրականացվում են աշխատավայրերի ու կենցաղի համար ոչ հարմար պայմաններում, ժամանակավորապես տեղակայված են բնա​կավայրերից դուրս,
2) տեղափոխման (տեղաշարժման) բնույթի աշխատանքներ են համարվում Հայաս​տանի Հանրապետության տարածքում հիմնական աշխատանքի վայրից դուրս աշխա​տող​ների աշխատավայրերի հաճախակի վերատեղաբաշխմամբ կատարվող էներգետիկայի, կապի, ճանապարհաշինության, խմելու և ոռոգման ջրի համակարգերի կառուցման և սպասարկման աշխա​​​տանքները, ինչպես նաև Հայաստանի Հանրապետության տարածքում և Հայաստանի Հանրա​​պետության տարածքից դուրս` մշտապես ճանապարհին կատարվող ավտո​մո​բի​լա​յին, երկաթուղային տրանսպորտի սպասարկման այն աշխատանքները, որոնց տևողու​թյունը գերազանցում է 12 ժամը, և փոխվում է այն օրացուցային օրը, որի ընթացքում հիմ​նա​կան աշխատավայրից կատարվել է մեկնումը:
3. Սույն որոշումն ուժի մեջ է մտնում 2018 թվականի հունվարի 1-ից:
Հիմնավորում

Առանց փաստաթղթերով հիմնավորման համախառն եկամտից նվազեցվող օրապահիկի, ինչպես նաև դաշտային պայմաններում և տեղափոխման (տեղաշարժման) աշխատանքների կատարման դեպքում տրվող հատուցման գումարների չափերը սահմանելու մասին ՀՀ կառավարության որոշման նախագծի վերաբերյալ
1. Իրավական ակտի անհրաժեշտությունը (նպատակը). Նախագծի նպա​տակը Հայաստանի Հանրապետության հարկային օրենսգրքի կիրարկումն ապա​հովելն է:
2. Կարգավորման հարաբերությունների ներկա վիճակը և առկա խնդիրները. 2016 թվա​​​​​կանի հոկտեմբերի 4-ին ընդունված՝ Հայաստանի Հանրապետության հարկային օրենս​գրքի 111-րդ հոդ​վածի 2-րդ մասի համաձայն, ռեզիդենտ շահութահարկ վճարողի և մշտա​կան հաստատության միջոցով Հայաստանի Հանրապետությունում գործունեություն իրա​կանացնող ոչ ռեզիդենտ շահութահարկ վճարողի հարկման բազան որոշելիս թույլա​տրվում է առանց փաստաթղթերով հիմնավորման համախառն եկամտից նվազեցնել ՀՀ կառա​վա​րու​թյան սահմանած չափը չգերազանցող օրապահիկի, ինչպես նաև դաշտային պայ​ման​նե​րում և տեղափոխման (տեղաշարժման) աշխատանքների կատարման դեպքում տրվող հատուց​​​ման գումարները: 
Խնդիրը կայանում է նրանում, որ 2018 թվականի հունվարի 1-ից ուժի մեջ է մտնելու ՀՀ հարկային օրենսգիրքը, որի 111-րդ հոդ​վածի 2-րդ մասի համա​ձայն, օրապահիկի, ինչպես նաև դաշտային պայ​ման​նե​րում և տեղափոխման (տեղաշարժման) աշխատանքների կատար​​ման դեպքում տրվող հատուց​​ման գումարների չափը սահմանում է ՀՀ կառա​վա​րու​թյունը, մինդեռ ներկայումս ՀՀ հար​կային օրենսգրքի նշյալ կետի կիրարկումն ապահովող համա​​պատասխան որոշում հաստատված չէ:
3. Առկա խնդիրների առաջարկվող լուծումները. Նախագծով առաջարկվում է սահ​մա​նել առանց փաստաթղթերով հիմնավորման համախառն եկամտից նվազեցվող օրա​պա​հիկի, ինչպես նաև դաշտային պայմաններում կամ տեղափոխման (տեղաշարժման) աշխա​տանք​ների կատարման դեպքում աշխատողներին տրվող հատուցման գումարների չափերը:
4. Կարգավորման առարկան. Նախագծի կարգավորման առարկան առանց փաս​տա​թղթե​րով հիմնավորման համախառն եկամտից նվազեցվող օրա​պա​հիկի, ինչպես նաև դաշ​տա​յին պայմաններում կամ տեղափոխման (տեղաշարժման) աշխա​տանք​ների կատար​ման դեպ​քում աշխատողներին տրվող հատուցման գումարների չափերի սահ​մա​նումն է:
5. Նախագծի մշակման գործընթացում ներգրավված ինստիտուտները և անձինք. Նախագի​ծը մշակվել է ՀՀ ֆինանսների նախարարության կող​​մից: 
6. Իրավական ակտի կիրառման դեպքում ակնկալվող արդյունքը. Նախագծի ընդուն​​​​​​​​​​​​​​​​​​​​​ման արդ​յուն​​քում ակնկալվում է սահմանել առանց փաս​տա​թղթե​րով հիմնավորման համա​խառն եկամտից նվազեցվող օրա​պա​հիկի, ինչպես նաև դաշ​տա​յին պայմաններում կամ տեղափոխման (տեղաշարժման) աշխա​տանք​ների կատար​ման դեպ​քում աշխա​տող​նե​րին տրվող հատուցման գումարների չափերը:

Տեղեկանք
Առանց փաստաթղթերով հիմնավորման համախառն եկամտից նվազեցվող օրապահիկի, ինչպես նաև դաշտային պայմաններում և տեղափոխման (տեղաշարժման) աշխատանքների կատարման դեպքում տրվող հատուցման գումարների չափերը սահմանելու մասին ՀՀ կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտության վերաբերյալ

Առանց փաստաթղթերով հիմնավորման համախառն եկամտից նվազեցվող օրա​պա​հիկի, ինչպես նաև դաշտային պայմաններում և տեղափոխման (տեղաշարժման) աշխա​տանք​ների կատարման դեպքում տրվող հատուցման գումարների չափերը սահմանելու մասին  ՀՀ կառա​վա​րու​թյան որոշման նախագծի ընդուն​ման առն​չությամբ այլ իրա​վական ակտերի ընդունման անհրա​​ժեշ​տություն չի առաջանա:

Եզրակացություն
Առանց փաստաթղթերով հիմնավորման համախառն եկամտից նվազեցվող օրապահիկի, ինչպես նաև դաշտային պայմաններում և տեղափոխման (տեղաշարժման) աշխատանքների կատարման դեպքում տրվող հատուցման գումարների չափերը սահմանելու մասին ՀՀ կառավարության որոշման նախագծի ընդունմամբ պետական եկամուտների նվազեցման կամ ծախսերի ավելացման վերաբերյալ

Առանց փաստաթղթերով հիմնավորման համախառն եկամտից նվազեցվող օրապա​հիկի, ինչպես նաև դաշտային պայմաններում և տեղափոխման (տեղաշարժման) աշխա​տանք​ների կատարման դեպքում տրվող հատուցման գումարների չափերը սահմանելու մասին ՀՀ կառա​վա​րու​թյան որոշման նախա​գծի ընդունմամբ պետա​կան եկա​մուտ​ների նվա​​զեցում կամ ծախ​սերի ավելացում տեղի չի ունենա:

ԱՄՓՈՓԱԹԵՐԹ
Առանց փաստաթղթերով հիմնավորման համախառն եկամտից նվազեցվող օրապահիկի, ինչպես նաև դաշտային պայմաններում և տեղափոխման (տեղաշարժման) աշխատանքների կատարման դեպքում տրվող հատուցման գումարների չափերը սահմանելու մասին ՀՀ կառավարության որոշման նախագծի վերաբերյալ շահագրգիռ մարմինների կողմից ներկայացված առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ տնտեսական զարգացման և ներդրումների նախարարություն 07.04.2017թ.

թիվ 05/10.1/3398-17
	Դիտողություններ և առաջարկություններ չկան:
	
	

	ՀՀ աշխատանքի և սոցիալական հարցերի նախարարություն 11.04.2017թ.

թիվ ԱԱ/ԺՍ-2-3/3858-17
	Առաջարկվում է նախագծի նախաբանից հանել «Հայաստանի Հանրապետության աշխատանքային օրենսգրքի 205-րդ հոդվածը և» բառերը:
	Ընդունվել է:
	Նախագծում կատարվել է համապատասխան փոփոխություն:

	ՀՀ կառավարությանն առընթեր պետական եկամուտների կոմիտե
28.04.2017թ.

թիվ 06/3-1/14488-17
	ՀՀ հարկային օրենսգրքի 111-րդ հոդվածի 2-րդ մասի համաձայն` ռեզիդենտ շահութահարկ վճարողի և մշտական հաստատության միջոցով ՀՀ-ում գործունեություն իրականացնող ոչ ռեզիդենտ շահութահարկ վճարողի հարկման բազան որոշելիս թույլատրվում է առանց փաստաթղթերով հիմնավորման համախառն եկամտից նվազեցնել ՀՀ կառավարության սահմանած չափը չգերազանցող օրապահիկի, ինչպես նաև դաշտային պայմաններում և տեղափոխման (տեղաշարժման) աշխատանքների կատարման դեպքում տրվող հատուցման գումարները: 

Միաժամանակ, օրենսգրքի 117-րդ հոդվածի 1-ին մասի 3-րդ կետի համաձայն` ՀՀ տարածքում գործուղման դեպքում գործուղվողի գործուղման մեջ գտնվելու յուրաքանչյուր օրացուցային օրվա համար օրապահիկի ծախսը կարող է նվազեցվել 12,0 հազ. դրամը, իսկ ՀՀ կառավարության 29.12.2005թ. N2335-Ն որոշման N2 հավելվածի համաձայն` ՀՀ տարածքում և ԼՂՀ գործուղվող աշխատողների համար օրապահիկի ծախսերի չափը սահմանված է 3,0 հազ. դրամի չափով: 

Հետևաբար` շահութահարկը հաշվարկելիս, ՀՀ տարածքում առանց փաստաթղթերով հիմնավորման համախառն եկամտից հնարավոր կլինի նվազեցնել օրապահիկը միայն 3,0 հազ. դրամի շրջանակներում, այն պարագայում, երբ օրենսգրքով ՀՀ տարածքում օրապահիկը ենթակա է նվազեցման 12,0 հազ. դրամի չափով:

Հաշվի առնելով վերոգրյալը, առաջարկում ենք՝ ՀՀ հարկային օրենսգրքով սահմանված կարգավորումներին համապատասխան, ինչպես դաշտային պայմաններում և տեղափոխման (տեղաշարժման) աշխատանքների կատարման դեպքում տրվող հատուցման գումարների, այնպես էլ ՀՀ տարածքում գործուղման դեպքում յուրաքանչյուր օրացուցային օրվա համար առանց փաստաթղթերով հիմնավորման օրապահիկի ծախսը սահմանել 12,0 հազ. դրամի չափով:
	Ընդունվել է:
	Նախագծում կատարվել է համապատասխան փոփոխություն:

	ՀՀ արդարադատության նախարարություն 10.05.2017թ.

թիվ 01/14/7558-17 
	Նախագիծը համապատասխանում է ՀՀ օրենսդրությանը:
	
	


